
IJODKOR O‘QITUVCHI JURNALI 

5 APREL / 2024 YIL / 38 – SON 

 
47 

Sulxonov Diyorbek Ahror o’g’li 

Zuxritdinov Davronbek Xusniddin o’g’li 

1.Islom Karimov nomidagi Toshkent davlat texnika universiteti Olmaliq filiali     3f-21 

“YOKI” guruhi talabasi 

2. Islom Karimov nomidagi Toshkent davlat texnika universiteti Olmaliq filiali 

“Konchilik ishi” kafedrasi assistenti 

 

Annotatsiya: Yer osti konchilik sanoatida foydalaniladigan qiya stvollarda bugungi kun 

talablariga mos keluvchi yangi tipdagi lentali konveyerlardan foydalanish hisobiga uzluksiz 

tashish tizimini joriy qilish asosiy g’oya. 

Kalit so’zlar: Foydali qazilma, konveyerlar, gorizontal ,vertikal va qiya stvol, lentali 

konveyerlar , maxsus qovurg‘a,  siquvchi qo‘shimcha lenta , maxsus to‘siqlar,  tarnov shakli 

 

Foydali qazilma tanasining yotish elementlariga ko’ra va iqtisodiy samaradorligiga bog’liq 

ravishda konlarni gorizontal ,vertikal va qiya stvol bilan ochish mumkin.Konchilikda imkon 

qadar uzluksiz ishlaydigan transport tizimini qo’llashga ko’p e’tibor qaratiladi.Konlarni qiya 

stvollar bilan ochadigan bolsak  konveyer transportini  qo’llash imkoniyatimiz mavjud 

hisoblanadi. Hozirgi zamonaviy turdagi konveyerlar orqali keskin qiya stvollarda ham 

konveyer transportini qo’llash imkoniyatimiz mavjud. 

      Odatda konveyerlarni 18 gradusgacha bolgan qiyaliklarda qo’llaniladi.Bu esa keskin 

qiya lekin konveyer transportini qo’llash imkoniyati mavjud bo’lgan stvollarga o’rnatishda 

muammolarga sabab  bo’ladi.Bugungi kundagi konveyerlarning maxsus turlarini qo’llaydigan 

bo’lsak samaradorlikni oshirgan bo’lamiz.Konveyerlarning eng ko’p tarqalgan turlaridan biri 

bu lentali konveyer hisoblanadi. Tik qiyalikli lentali konveyerlarda yukni lentada ushlab turish 

maqsadida quyidagicha maxsus qurilmalar yoki maxsus konstruksiyalar qo‘llaniladi: 

• lenta yuzasi maxsus qovurg‘ali taramlar bilan jihozlangan;  

• lentaga yukni siquvchi qo‘shimcha lenta bilan jihozlangan;  

• tashilayotgan yukni tutib turish uchun xizmat qiladigan maxsus to‘siqlar bilan 

jihozlangan bo‘lishi mumkin. 

Birinchi holatda lenta yuzasidagi maxsus qovurg‘ali taramlar turli shakllarda 40 mm 

gacha balandlikda (bo’rtgan) bo‘lishi mumkin (1-rasm). Qovurg‘alar shunday joylashgan 

bo‘ladiki, bunda yukli yo‘nalishdagi lenta yuzasida tarnov shakli, yuksiz yo‘nalishda esa 

roliklar ustidan erkin o‘tish imkoniyatini berishi kerak. Bunday tuzilishli lentalarda 250 mm 

yiriklikdagi yuklar 25 gradusgacha qiyalikka tashishi mumkin. 

  Taram lentali konveyerlarni afzalliklari – qiyalikka ishlatiluvchi konveyerlarning barcha 

uzellari va elementlarini ishlatish mumkinligidir. Kamchiliklari – taramli lentalarning qattiqligi 

egilishga qiyinchilik tug‘diradi, bu esa barabanlar diametrlarining katta bo‘lishligiga sabab 

bo‘ladi; yuritish barabanlari faqatgina bitta bo‘ladi va unga lentaning o‘ralish burchagi 1800 

dan oshmaydi; taramli lentalarni tozalash qiyinligi yuksiz tarmoqda tiqilishlar hosil bo‘lishiga 

olib keladi. 

Lenta va yuk orasidagi bosimni oshirishning yana bir usuli lenta tarnovini 

chuqurlashtirishdir. Tarnovning chuqurlashish chegarasi shunday darajaga etadiki lentaning 

shakli aylana ko‘rinishga yaqinlashadi. Bunday turdagi konveyerda yuklarni 25o qiyalikkacha 

tashish mumkin.  

Uchinchi holatda konveyer lentasi baland to‘siqchalar (balandligi 400 mm gacha) bilan 

jihozlanadi. Bir nechta konstruksiyalarda lenta gofrirovka (nov-nov qilingan) bortlar bilan 

jihozlanib, ular oxirlovchi barabanlardan o‘tayotganda to‘g‘rilanadi. Bunday konstruksiyali 

konveyerlar 350 gacha qiyalikka yuk tashishda ishlatiladi. 

Bunday turdagi konveyerlarning kamchiliklari – pastki tarmoqni tutib turish uchun 

murakkab konstruksiyalar talab etilishi, bir banabanli yuritmaligi va boshqalar. 

O‘lchami 600 mm dan oshiq bo‘lgan yirik bo‘lakli yuklarni tashishda yuruvchi Tayanch 

lentali konveyerlar, hamda plastinali konveyerlar ishlatiladi.Bu kabi konveyer turlari hozirda 

keng tarqalmoqda. 

